
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR MIRATIMIN E TABELËS PËRMBLEDHËSE TË REZULTATIT PËR KËSHILLIN E BASHKISË TIRANË PËR ZGJEDHJET VENDORE 2011
Komisioni Qendror i Zgjedhjeve në mbledhjen e datës  30.06.2011, me pjesëmarrjen e:
Arben

RISTANI-


Kryetar

Dëshira
SUBASHI-


Zëvendëskryetar

Artan

LAZAJ-



Anëtar

Hysen

OSMANAJ-


Anëtar

Klement
ZGURI-


Anëtar
Vera

SHTJEFNI-


Anëtar

Shqyrtoi çështjen me 
OBJEKT: 
Për miratimin e Tabelës Përmbledhëse të Rezultatit për këshillin e Bashkisë Tiranë për Zgjedhjet Vendore 2011.
BAZË LIGJORE: 
Neni 21, pika 1, neni 122, pika 6 dhe neni 123, pika 1, të ligjit Nr.10019 datë 29.12.2009 “Kodi Zgjedhor i Republikës së Shqipërisë”

KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike
VËREN

Pasi përfundoi procesi i dorezimit të tabelave përmbledhëse të rezultateve dhe tabelave të rezultateve për cdo qendër votimi për këshillin e Bashkisë Tiranë nga të 11 KZAZ-të e kësaj bashkie, KQZ, në zbatim të nenit 122 pika 6 të Kodit Zgjedhor, nxjerr rezultatin për këtë zonë zgjodhore, duke ndjekur procedurat e parashikuara në nenin 123 të Kodit. 
Në zbatim të Vendimit të KQZ-së Nr.709, datë 23.05.2011 “Për vlerësimin e fletëve të votimit të pavlerësuara dhe të panumëruara  për kryetarin, këshillin e bashkisë Tiranë, kryetarin e njesisë bashkiake dhe këshillin e njësisë bashkiake, të cilat aksidentalisht nuk janë hedhur në kutitë respektive të votimit të  së njëjtës qendër votimi në zgjedhjet e Bashkisë Tiranë të datës 8 maj 2011” janë bërë shtesat përkatëse.
Gjithashtu në zbatim të Vendimit të KQZ-së Nr.720, datë 25.05.2011 “Për miratimin e korigjimeve që do të bëhen në bazën e të dhënave për nxjerrjen e Tabelës Përmbledhëse të  Rezultatit për Këshillin e Bashkisë Tiranë, për zgjedhjet vendore të datës 8 maj 2011”, janë bërë korigjimet e duhura.
Në rezultatin përmbledhës për këshillin e Bashkisë Tiranë janë pasqyruar edhe votat që dolën nga numërimi dhe vlerësimi i fletëve të votimit të hedhura në kutitë e gabuara të të njëjtës qendër votimi, në zbatim të Vendimit 67, datë 13.06.2011, të Kolegjit Zgjedhor. 
Duke pasqyruar gjithë sa u përmendën më lartë, është hartuar Tabela Permbledhese e Rezultatit për Këshillin e Bashkisë Tirane sipas modelit te miratuar me vendim te KQZ-se. 
PËR KËTO ARSYE
Komisioni Qendror i Zgjedhjeve, bazuar në nenin 21, pika 1 dhe 7  dhe nenin 122, pika 6 dhe neni 123, pika 1, të ligjit Nr.10019 datë 29.12.2009 “Kodi Zgjedhor i Republikës së Shqipërisë”,
VENDOSI
1. Të miratoj Tabelën Përmbledhëse të Rezultatit për Këshillin e Bashkisë Tiranë, sipas tabelës bashkëlidhur këtij vendimi. 
2. Ky vendim hyn në fuqi menjëherë.

3. Kundër këtij vendimi mund të bëhet ankim në KQZ, brenda tre ditëve nga shpallja e tij.

